
He kawenga nui tä ngä köhanga reo me ngä kura kaupapa Mäori hei whakaü i te 
hauora me te noho ora o ä rätou tamariki. Ko tëtahi huarahi ärai mate kua kitea 
këtia öna hua pai, ko te tuku rongoä ärainga mate. He mea nui tonu te rongoä 
ärainga mate i roto i ngä kura, i te mea ka tere tonu te urutä haere o ngä tahumaero 
i ngä wähi e noho tahi ana te mahi a te tamariki.

Ko tä tënei pukapuka iti, he whakamärama i ngä here o ngä Waeture Hauora 
(Ärainga Mate) 1995 kei runga i ngä kaimahi me ngä pae whakahaere o ngä köhanga 
reo me ngä kura kaupapa Mäori.

Ko te köwhaiwhai kei te uhi o tënei pukapuka, ka kïia ko te ‘kawakawa’. E waitohu ana i te 
hauora, inä hoki, he tino rongoä te kawakawa ki tä te Mäori. Ko ngä tae, nö te ao hou, ä, e 
whakaü ana tënei i te hononga i waenganui i te ao tawhito me te ao hou.

He kupu arahi ma 

   nga kohanga reo me

nga kura kaupapa
  Maori e pa ana ki te

        arainga mate



Arainga Mate
Arä hoki te tokomaha o ngä tamariki kua mahia ngä 
rongoä ärainga mate tuatahi, engari käore i mahia ërä 
atu e tika ana kia whai i muri mai. I kitea e te 
Rangahau Whakakapi Ärainga Mate ä-Motu 2005 e 91 
örau ngä tamariki i whiwhi i tä rätau ärainga mate 
tuatahi, engari he 77 örau i tino äraitia ki te mate 
i te ekenga ki te rua tau te pakeke. Ko te whäinga 
whakakapi ärainga mate he 95 örau o ngä tamariki 
ka tino äraitia ki te mate i te ekenga ki te rua tau. E 
whakatenatenatia ngä mätua kia äta whakatutukitia 
ngä rongoä ärainga mate a te tamaiti i mua i tana 
tïmatanga i tëtahi whare köhungahunga, kura 
kaupapa ränei. Ko te kaupapa o te whakaritenga mö 
te whakarato i tëtahi Tiwhikete Ärainga Mate, kia pai 
ai te tirotiro a ngä mätua me te täkuta i te rongoä 
ärainga mate a te tamaiti me te whakahou anö mënä 
e hiahiatia.

Kei ngä mätua te tikanga ina tuku rätou i ä rätou 
tamariki kia whängaia ki te rongoä ärainga mate, 
käore ränei, engari ko te mea nui, kia äta köwhiri 
rätou ko tëhea tä rätou i pai ai. Ko ërä ka köwhiri i 
te rongoä ärainga mate, me ü rawa kia tutuki katoa 
ngä mahi e tika ana i te wä e tamariki tonu ana 
ngä tamariki. 

Te Kaupapa Tuku Rongoa Arainga 
Mate ki te Tamariki
E wätea ana ngä rongoä ärainga mate utu-kore ki ngä tamariki katoa, hei pare 
atu i ëtahi mate kino. Koia ënei e whai ake nei: te ate kakä B (hepatitis B), te 
mate whakapokenga korokoro (diphtheria), te mate mare teteko (pertussis/
whooping cough), te mate kauae timu (tetanus), te mate rewharewha kukuti (Hib 
– Haemophilus influenzae momo b, te pütakenga nui o te kiriuhi uaua kakä i 
mua i te putanga o te rongoä Hib hei ärai i tënei mate), te mate whakamemeke 
(polio), te mate karawaka (measles), te mate repe hüare pupuhi (mumps), te mate 
köpukupuku (rubella), te mate pneumococcal me te papillomavirus ä-tangata 
(ngä kötiro anake).

Hoatu ai te rongoä ärainga mate hei wero ki 
te tinana o te tamaiti. Ko te rongoä nei, me 
kï he kano, arä, he wähanga iti o te wheori, o 
te kitakita ränei ka tïmata mai i reira te mate, 
heoi anö, kua whakarerekëtia te ähua. Ko tä 
te kano nei, he whakaaraara i te pünaha ärai 
mate o te tinana, kia pai ai tana hanga moroiti, 
pütau motuhake hoki hei pakanga ki te mate, 
kia kore ai e riro hei mate tino kino rawa atu.   

Whängaia ai te tamaiti ki te rongoä ärainga 
mate ina eke ki te ono wiki, te toru marama, 
te rima marama, te 15 marama, me te 4 tau 
töna pakeke. He mea nui te ü kia tutuki katoa 
ënei mahinga, i te mea mä konei rawa e tino 
whai kiko ai tënei rongoä. Ka whängaia hoki 
ëtahi atu rongoä ärainga mate i te kura i ngä 
taumata 7 me te 8, whängaia ai ränei e te 
täkuta, e te tapuhi ränei.

Arä tëtahi pukapuka e kïia nei ko Childhood 
Immunisation (tohu HE1323), ä, kei reira te 
roanga atu o ngä körero mö te ärainga mate, 
tae atu ki te whakatairite i te tüpono pä mai 
o tëtahi raruraru i ngä mate (ki te kore e 
whakamahia tënei rongoä) me te tüpono pä 
mai o tëtahi raruraru i te whakamahinga o te 
rongoä. Ka taea te tono kape o tënei pukapuka 
i te ratonga hauora tümatanui.

Nga Waeture Hauora (Arainga Mate) 1995
Nä ngä whakahau a ënei waeture, me mätua pupuri ngä kura tuatahi katoa i tëtahi 
Rëhita Ärainga Mate mö ngä tamariki kua whänau mai i muri o te 1 Kohi-tätea 1995. 
He taonga tonu te rëhita hei whakakore i te urutä haere o ngä mate ka taea te patu 
ki te rongoä ärainga mate i roto i ngä kura, i ngä whare köhungahunga, tae atu ki te 
hapori whänui. Ko tëtahi o ngä mahi a te rëhita, he whai kia tutuki pai te katoa o ngä 
rongoä ärainga mate ki ngä tamariki e whakaae ana ngä mätua kia mahia përätia ä 
rätou tamariki. 

Te Tiwhikete Arainga Mate
Ko tä te tiwhikete, he whakaatu mehemea kua hoatu te katoa o ngä rongoä ärainga 
mate e tika ana ki te tamaiti, käore ränei. Mehemea kua whakatökia he kano hei ärai 
atu i tëtahi/ëtahi mate, ka tohua ko ëhea. He mea whakakï, he mea haina anö hoki 
te tiwhikete e tëtahi täkuta, tapuhi ränei. Ka whakakïia te tiwhikete ina eke ki te 15 
marama, ki te 4 tau hoki te pakeke o te tamaiti.

Ko te tiwhikete anake te puna whakamöhiotanga ka tirohia ina whakaurua ngä körero 
mö te tamaiti ki te rëhita. 

Ka kitea te Tiwhikete Ärainga Mate i te whärangi whakamutunga o te pukapuka 
Tamariki Ora, he mea hoatu ki ngä mätua i te whänautanga mai o tënä, o tënä tamaiti. 
Ki te ngaro te pukapuka, ka taea te tono anö tëtahi kape, tëtahi tauira ränei o te 
tiwhikete anake mai, i te täkuta, te tapuhi ränei. Ka taea noa ihotia te tono pukapuka, 
tiwhikete ränei, ahakoa ko wai te tamaiti, tae atu ki ërä i whänau mai i täwähi.

Nga Kawenga i Raro i nga Waeture
E hängai ana ngä waeture ki te katoa o ngä whare köhungahunga me ngä kura 
tuatahi, tae atu ki ngä kura kaupapa Mäori. Me mätua pupuri rëhita ngä kura e tuhia ai 
ngä körero o te tiwhikete ki roto. Ko ngä körero anake kia whakaurua ki te rëhita, ko 
ërä e mau mai ana ki te tiwhikete, ä, kia tino kaua e raweketia te ähua o ngä körero. 
Ki te kore e whakaaturia e ngä mätua te tiwhikete a te tamaiti, ka tuhia tënei tüähua 
ki te rëhita. Heoi anö, ka taea te pätai ki ngä mätua kia whakapä atu ki te täkuta, ki te 
tapuhi ränei o te tamaiti kia whängaia ia ki ngä rongoä ärainga mate e tika ana, ä, kia 
oti pai ai te whakakï i tana tiwhikete.

Te Rehita Arainga Mate o te Kura
Kua raua mai tëtahi tauira o te rëhita ärainga mate ki tënei pukapuka, ä, ka taea te 
tono tauira anö mai i te ratonga hauora tümatanui o tö rohe. E pai ana mehemea ka 
whakatakotoria e ngä kura tä rätou ake Rëhita Ärainga Mate, heoi anö, kia örite ngä 
körero ka puritia ki tënei rëhita, ä, kia mämä anö te kimi i ngä körero mö tënä, mö tënä 
tamaiti. Ina neke te tamaiti ki kura kë, me tuku atu ngä körero möna ki tana kura hou. 
Ko ngä tamariki kua wehe i te kura, e whakaaetia ana te tango i ö rätou ingoa i te rëhita. 
Arä hoki ngä pümanawa rorohiko ka whakamahia hei pupuri i te rärangi ingoa o ngä 
tamariki o te kura - ka taea ërä te paku whakarerekë, ka whakamahi hei rëhita ärainga mate.

Te Whakakl i te 
Rehita Arainga 
Mate o te Kura
He here kei runga i ngä kura kia 
äta tono rätou i ngä mätua/kaitiaki 
kia whakaatu i te tiwhikete ki a 
rätou, ka tahi, kia tuhi i ngä körero 
o runga i te tiwhikete ki te rëhita 
(kia tuhi ränei käore i whakaaturia 
te tiwhikete), ka rua.

Ko te Rehita 
Whangai Kano 
Arai Mate o 
te Motu
E ähei ana ngä tamariki katoa ka 
whänau ki Aotearoa te whakauru 
ki te Rëhita Whängai Kano Ärai 
Mate o Te Motu (NIR). Ka puritia i 
tënei rëhita ngä rongoä kua oti te 
whängai ki tö tamaiti. Käore tënei 
rëhita e whakakähore i te ture e 
whakahau ana i ngä kura katoa kia 
puritia he rehita ä-kura.

Mö ëtahi atu körero mö te NIR, 
me körero ki to täkuta, ki tö 
ratonga hauora ä-rohe, me rapu 
körero ränei i te pae tukutuku a Te 
Manatü Hauora: www.moh.govt.nz/
immunisation.html

Ka whakaurua te tamaiti ki te 
kura tuatahi

KI TE KORE E WHAKAATURIA 
TE TIWHIKETE

Tuhia tënei tüähua ki te Rëhita 
Ärainga Mate o te Kura.

Whakamöhiotia atu ngä mätua/
kaitiaki me mätua whai Tiwhikete 

Ärainga Mate te tamaiti, ahakoa kua 
hoatu he rongoä 

ärainga mate ki a ia, käore ränei.

Whakamöhiotia atu mä te täkuta, 
mä te tapuhi ränei rätou e äwhina 

kia whiwhi tiwhikete anö ai te 
tamaiti, mehemea kua ngaro 

te tauira tuatahi.

Whakahoutia ngä körero kei 
te Rëhita Ärainga Mate ina 

whakaaturia te tiwhikete hou.

Ka hoatu e ngä 
mätua/kaitiaki te 
Tiwhikete Ärainga 

Mate 

Ka tuhia ngä körero 
o te tiwhikete ki te 
Rëhita Ärainga Mate

Käore e hoatu e 
ngä mätua/kaitiaki 

te Tiwhikete 
Ärainga Mate

Ka hoatu he körero 
ki te Rëhita Ärainga 
Mate e tohu ana ‘käore 

i whakaaturia’ 
te tiwhikete. 

TËNEI RÄNEITËNEI



Te Whakakore i te Uruta 
Haere o te Mate
Ki te pängia tëtahi tamaiti o te kura e tëtahi mate ka 
taea te pare atu ki te rongoä ärainga mate (häunga 
anö te mate kauae timu), kua noho mörearea ko ërä 
atu tamariki o te kura käore anö kia whängaia ki te 
rongoä ärainga mate.

Ki te riro tëtahi o ënei mate hei urutä, kei te tumuaki 
o te kura, kei te Äpiha Hauora anö hoki te mana ki 
te tono kia puritia ki te käinga te tamaiti kei a ia te 
mate, kia kore ai te mate e tau ki runga i ërä atu 
tamariki. * 

Mö te wähi ki ngä tamariki käore anö kia whakatökia 
ki te kano ärai mate, ko rätou anö pea ëtahi ka tonoa 
e te Äpiha Hauora kia puritia ki te käinga mö te wä 
tërä ka rere te mate ki ëtahi atu. Kua hia tau e mau 
ana tënei tüähua, arä, te mana whakahau kia puritia 
ngä tamariki pängia e ënei tümomo mate rere ki te 
käinga, engari käore e whakamahia nuitia.

Me mätua körero atu te täkuta ki te Äpiha Hauora 
mehemea e whakaaro ana ia kua pängia te tangata 
e tëtahi mate rere kino, tae atu ki ngä mate katoa 
ka rongoähia ki te kano ärai mate. I konei ka tahuri 
te Äpiha Hauora, te tangata ränei kua tohua mäna 
te mahi, ki te tirotiro i te Rëhita Ärainga Mate, kia 
kitea ai ko wai ngä tamariki käore i whängaia he 
rongoä ärainga mate ki a rätou, karekau ränei ä rätou 
Tiwhikete Ärainga Mate. 

Kätahi ka whakapä atu te Äpiha Hauora ki ngä 
mätua/kaitiaki o ënei tamariki. Ka kïia atu me 
whängai he rongoä ärainga mate ki ä rätou tamariki, 
kia kore ai e pä te mate ki aua tamariki, kia kore anö 
ai hoki te mate e riro hei urutä. 

Mö ngä tamariki käore i tukuna he rongoä ärainga 
mate ki a rätou, ki te whakaarotia tërä tonu ka pä te 
mate whakapokenga korokoro, te karawaka, te mate 
mare teteko ränei ki a rätou, i raro i ngä waeture, i 
ëtahi wä, käore e whakaaetia tä rätou haere ki te 
kura. Ina oti i te Äpiha Hauora te whiriwhiri ko ërä me 
noho ki te käinga, atu i tërä wä ka tau te kawenga 
ki runga i ngä mätua me te tumuaki o te kura kia ü 
tonu rätou ki ngä waeture. 

  *  I raro i te Ture Mätauranga, 1989, wähanga 19, 
me ngä Waeture Hauora, 1966, waeture 14.

Ka tau tëtahi 
mate ki te kura.

Arä tëtahi tamaiti kua 
pängia e te mate.

Me mätua whakamöhio atu 
te täkuta i te Äpiha Hauora.

Ka puta te tono kia puritia 
ki te käinga te tamaiti kua 

pä te mate ki a ia. 

Ka tirohia e te Äpiha 
Hauora te Rëhita Ärainga 

Mate o te kura.

Ka kitea e te Äpiha Hauora 
ko ëhea ngä tamariki 

käore i whakatökia he kano 
ärai mate ki a rätou, käore 

ränei e whai Tiwhikete 
Ärainga Mate.

Ka whakapä atu te Äpiha 
Hauora ki ngä mätua/
kaitiaki o ngä tamariki 

käore i whängaia he rongoä 
ärainga mate 

ki a rätou, ka whakamöhio 
he pai tonu mehemea ka 

whakatikaina tënei tüähua. 

Tërä pea ka puta te tono 
kia puritia anö hoki ngä 

tamariki käore i whängaia 
ki te rongoä ärainga mate.



Te Noho Tapu o nga Korero
He here kei runga i ngä kura kia noho tapu ngä körero e mau mai ana ki te Rëhita 
Ärainga Mate. 

E ähei ana ngä mätua/kaitiaki ki te tirotiro i ngä körero kua tuhia mö ä rätou 
tamariki anake, kaua ä ëtahi atu. He mea nui kia noho tapu ngä körero ki ngä mätua/
kaitiaki o tënä tamaiti, o tënä tamaiti. Kia pai ai te pänui a ngä mätua/kaitiaki i ngä 
whakaaturanga mö ä rätou ake, me tuhi aua körero ki tëtahi whärangi motuhake, ka 
hoatu hei pänui mä rätou, me äta huna ränei ko ngä whakaaturanga e pä ana ki ërä 
atu tamariki, kia noho tapu tonu ai ngä körero.

Heoi anö te tangata ka ähei ki ngä whakaaturanga o te rëhita ahakoa ka whakaae mai 
ngä mätua/kaitiaki, käore ränei, ko te Äpiha Hauora, ko te tangata ränei kua äta tohua 
mäna tërä mahi. Tërä pea ka tirohia e te Tari Arotake Mätauranga (ERO) te ähua o te 
rëhita, kia kite noa ai mehemea e ü ana ki ngä waeture. 

He aha te Rëhita 
Ärainga Mate o te Kura?

•   He whakaatu mehemea kua whängaia ngä 
rongoä ärainga mate ki tënä, ki tënä tamaiti, 
käore ränei.

•   He here kei runga i te kura ki te whakahou 
haere, ki te whakatikatika haere i ngä körero e 
mau mai ana ki te Rëhita.

Ko wai e ähei ana ki te 
tirotiro i te rëhita?

•  Te Äpiha Hauora, te tangata ränei kua äta 
tohua mäna tërä mahi, tëtahi matua, kaitiaki 
ränei kua äta tohua (e ähei ana ngä mätua ki te 
tirotiro i ngä körero e pä noa iho ana ki tä  
räua tamaiti).

Kia pëhea nei te ähua 
o te rëhita?

Kia noho te rëhita hei momo rokinga körero, 
tërä pea he rokinga rorohiko, he rokinga ränei 
ka tuhia ki te pepa. Ko te mea nui kia mämä noa 
iho te pänui i ngä körero o roto, ki a mämä anö 
hoki te tärua.

Ka taea te tono tauira o te puka Rëhita Ärainga 
Mate e whakamahia whänuitia ana, waitohu 1111, 
mai i te kaituku rauemi mätauranga hauora kei te 
ratonga hauora tümatanui o te rohe.

Nga Kawenga
Käore e whiua ngä mätua/kaitiaki 
kua whakatau kia kaua ä rätou 
tamariki e whängaia ki te rongoä 
ärainga mate. Käore e taea e ngä 
kura te whakamahi ngä waeture hei 
aukati tamariki.

Ko te ü ki ngä waeture (arä, te 
pupuri me te tiaki i te rëhita, te 
uru mai o te katoa o ngä tamariki 
e tika ana, te whakamahi i tëtahi 
momo takotoranga e tika ana), ka 
whakaurua ki ngä paearu arotake 
whänui a ERO. Ka ähei a ERO ki te 
whakaputa whakaaro mö te kaha ü 
ki ngä waeture.

• Tonoa tëtahi kape o Childhood Immunisation (Tohu HE1323) mai i te kaituku 
rauemi mätauranga hauora o te ratonga hauora tümatanui o tö rohe

•  Whakawhiti körero ki ngä kaimahi o te ratonga hauora tümatanui o tö rohe

•  Whäwhäria atu te pae tukutuku a te Manatü Hauora, arä, kei www.moh.govt.nz/
immunisation.html

•  Waeahia atu te Pütahi Whakataki Ärainga Mate (IMAC), utu-kore 0800 IMMUNE 
(0800 466 863)

• Waeahia atu te Healthline i 0800 611 116.

Mehemea käore i tukuna ngä rongoä ärainga ki tëtahi tamaiti kotahi i roto 
i tëtahi kura e 500 ngä tamariki o roto, ka pängia te tino tokomaha e te 
karawaka. Ko tëtahi 20 ka pängia anö hoki e te pükahu kakä. E 25 
örau te tüponotanga ka pängia tëtahi tamaiti o te kura e te 
roro kakä - koirä hoki tëtahi o ngä mate ka whai 
mai i te karawaka.

Mehemea i whängaia ngä tamariki katoa ki ngä rongoä ärainga mate 
MMR e tika ana, kotahi anake pea te tamaiti ka pängia e te roro 

kakä nä te mahinga o tënei mahi i roto i te 2000 tau. 

   (Mai i Understanding Childhood Immunisation, Commonwealth 
Department of Health and Family Resources, Ahitereiria).

Mö te roanga atu o 

                  ngä körero mö ngä rongoä ärainga mate:

Ka pëhea mehemea käore te kura e 
tuhi i ngä whakaaturanga mö te 
ärainga mate ki te Rëhita?

Ka uaua ake te tautuhi i ngä tamariki kua 
noho mörearea i te tüpono pä mai o tëtahi 
mate ki a rätou (arä, tëtahi mate ka taea te 
kaupare atu ki te rongoä ärainga mate).

Tërä pea ka tuhia e ERO he körero mö 
tö rätou kore e ü ki ngä Waeture Hauora 
(Ärainga Mate) 1995.

